
_Txiau _ .
Txiau Ryberiti

1 Jiary Txiau rare. Deuxu Jesuisi Kristu In-
ynyrj-wana deodu rare.  Roritidyjreri Deuxu
mahddu inatyhy-0. Ubytymy iny r{ira mahadu-o.
Warybe weityhyna adeereny rewahinyreri.

2 Waityhyd$§ydu adna adnasira seriore,
araurihixinanykeki adeereny kanamyhykeki,
beysamahdbenyke. 3 Kia-di tahe ityhyd{ydu
tyhymy beleke. 4 Aurihixina ixinamy rexiolonyke
atyhykemy. Ixinamy kanake araurihikemy. Tai
tahe raobitidyynykre adee ad rasiranyotyhy.

5Inyd bedeery ihodkeki, rexitdoenykre Deuxu dee,
til dori ibutu dee riwahinymyhyre. Iny6 lau dori
ritdenydhyymyhyre. 6 Urile tii isedd{§yomy bexity-
hynymy tamy bexitoenykre. Risednykeki yhy 0bo-di
tio rehumyhjre wese rare. 7% Kia hébu ioreki,
awimy adkd adhebo rotyynymyhjre ywidreki, tii
Deuxu-ribi a0 ritadtyhy, irybe inatxire.

9 Iny ad ijokdmy r{imyhyre, teysamy r¥irake,
a0 1jodikreki Kristu dori rityhynyre. Kia
ia0dimy ityhymy ryira, tule teysamy r¥ike
heka iny-ribi wylemy ituemyhjre kie iwese
noijese ramordmyhjre wese. Tahe ityhydyydu
mahadu dee kia ad adkd rare. 11 TxutOteetyhy
rohonymyhyre dori aloborona rimorddyynymyhyre.
Tahe noijese rejuxunymyhyre. Tahe iruxerana
riixdwidinymyhyre. Kia wesele hdbu ityhymy r{ire
rexihumyhyre. ABhebo rot§inymyhire wetyatxile.

12 Urihixina inyddee kanakeu, tahe ijesu bi-
nad wesemy ritakeki. Tai tahe tii reysakre.
Tii tahe umytuededna heka Deuxu-ribi ritakre.
Deuxu dori kia wahid§{namy rarybere taluu-
nadu mahddu dee. 13 Inyd adbina bina ixi-
rana-di rexirakeki. Tii rarybedtyhyke Deuxu riixi-
ranymyhyremy. Inyd dori Deuxu tiu riurihidtyhy.
Tule Deuxu riixiranydtyhy adbina bina widy{y-di.
Ixirad§{du adko tii rare. 14 Kiawese iny ixiribile
rexirake, ad-di sdwemy rohotinykeki, tii arabonyre,
araitxenanyre. 15 Kia urari-ribi tahe Oraruna
rohonymyhyre. Iribi tahe Oraruwid{yna-ribi rubu
rfimyh{re. 16 Ixitxenadyyomy waluuna mahadu,
waseriore mahddu. 17 Wahid§{na ibutumy be-
deerydy¥natyhy Deuxu biu-ribi diwahinyde kia
ibutumy loosonatyby-ribi naderi. Tiu heka raw-
itxiradtyhy, tii abu adu iweselere. 18 Tii iny ixityre
riwinymyh¥re ritfmyranymyhyre tatyhyna rybe-di.
Tai ibutumy iwid§{{na-ribi inyboho juhuurenyre,
awirenyre.

1920 Idi mohdtinybenyke waluu waseriore
mahddu. Ibutumy bexiywinymahdbenyke iny-0
boholamyhybenyke, tahe adwimy adké marybeke
lau, wymy adeburedmy. Habu debure-ribi
Deuxu Obitina rahenydtyhy. 21 Abinamy afhebo
tutyynymyhyte ixi-ribi bitake idi biatyke. Tahe
Deuxu rybe-0 boholake, kia dori iruruna
dire atyytyby kanatakemy. 22 Kaiboho bede
ywina widyydumy, bede ywina tyhydyydumy
boibeke. Ad ijohonadu mahadulemy adkod
boibeke. Kiawesekeki bexiitxenanyke. 23-24 Inyd
ijjohonadule ronykeki, rybemynamy nodu adkd

rare. Tii hdbu itxerena-di itxerenadu wese rare.
Itxerena-di ixidee retehereu, rex1eryre iwese

raremy. Tahe rexitareu, adwesele ixi-ribi tohoti
rosare timybo tii rare wahe. 25 Inyd tahe bede
ywina obiti-0 retehemyhyreki, rityhynymyhgyreki
tii tahe teysamy ratxikremy ibutumy adhebo
rotyynykremy. Tii dori ijohonamy nohoti
losadu adkd rare. Bede ywina rybe widyydu
rare, ityhyd{yna wahe. 26 Iny6 bede ywina
rybe widyydudbmy rohotinykeki, tahe torotod
riyrubuny0hyymyhykeki, tabedeywid{yna ad adkd
rare. Tii tawokile rexiitxenanymyhgre. 27 Iny
Deuxu, Inytyby-0 kia bede ywina wid¥{na Obiti
rare. Uladuwyte, wytese-wana riwiohenanykemy.
Tule adbina bina admyd{ynana wid§iomy.

2

1 Waseriore mahdadu, kaiboho Inynyry Jesuisi
Kristu, tetyhynytenyte loosona wedu tii rare.
Tai iny wiribi lahitxidmy, wiweseweselemy
iny-di atximahabenyke. 2 Kie inyd tahe
dohod¥ynawo-0 kanalokeki, womati debo t{r{ry-di
tywihiky-di kanalOkeki, tahe tule iny aodkddu
mahddud kanalokeki. 3 Kai tywihiky dinodu-0
marybekeki: Kao bodonyke rynawihiky-0. Tahe
marybekeki iadko-0: Kiakile myike lamalemy
ada bede-txi adbo bonyke. 4 Kia wese wiribi
hitxid§y-ki  tatyynymyhjtenyte, araykyreny
rabinamy kia wese tumahdre. 5 Boholake,
waserioreboho, kaiboho juhuu iny adkd mahadu
wese toite. Iribi ityhy ityhydyj§dukddu mah&adu
ialrarumy roirekemy, kaiboho Deuxu weselemy
tadeletenyte atyhyna Oraru-ki. Aratamyhy¥renyre

inatyhyna-di ityhydumy boibekemy, tule
kaiboho kowa biu-0 hena bitabenykre. Deuxu
dori rarybere: —Waluudu mahiddu tuu
arisynykre. 6 Kiawese, kaiboho urimynodu
derarenyre adhebo tatyynyteri. Ityhy mahadu
tahe ararutyk{nymyhire tule aradyrenymyhyre
soldadu dohod¥{yna heto-o. 7 Tiiboho tule
Kristunimy adbinamy rarybemyhygrenyre.
Kaiboho ini-di texininimyh{tenyte. 8 Kia bede
ywina rybe-ki roire: iwese ixiluure wese,
aerykddu mahadu luuke, wiery mahadu wahe,
abireludu wahe. Kia bede ywina biywinykeki,
awimy bot§{ynymy mabeke. 9 Tahe iny wiribi
lahitxinykeki, taOrarunyteri, teywinyGteri. Bede
ywina adkd atximahdte. 10 Inyd tahe bede ywina
rybe ibutumy riywinykeki, tahe sohoji abmyd§y{na
riywiny0reki, tai tahe bede ywina rybe ywidyydu
adkd ratxireri. 11 Deuxu tarybe ririre. Kia
rarybera: —Ota Ota wid§§omy. Tule rarybera:
—Rubud§§dmy. Tai Ota Ota biwinydkeki tahe iny®
terubunyteki, kai bede ywina rybe yrubudyydu
adkd atxiteri. Orarudumy tate. 12 Iwese iny
bede ywina rybe-di tymyra ahdbenyke. Deuxu
dori bede ywina-di arararutxynyrenykre. Taita
Obitimy bot§{nybenyke, marybebenyke. 13 Inyd
riwotOenyOmyhykeki, tule tamy riwotOeny0leke
tawiribihitxinatxu-u. Wotoed§{na wiribihitxina
ratyre rare.

14 Waseriore mahdadu, inyd rarybekeki: —Jiary
watyhyna ijodire. Tahe ia0mydyyna wihik¥-di
aodko rare. Kia tahe ad adkOhyky heka rare tamy.
Ityhynale kahdbu ritakekd adbo. Tahe reruinyreri.

15-16 Tnyseriored tyy, risyna ihodke-wana. Tahe
inyd tamy rarybekeki, ywina-di bohoOnyke,
aheto-ki biroxikemy. Tahe a6 riwahinydra tyy,
rysfna-wana. Adlbohe irybe rare. Adkdhykyre
irybe. 17 Kiawese taheka kia habu inatyhyna rare,
iadywidyyna ihoOkeki kia ityhyna ihodke wese
rare. 18 Inyd rarybeke-wana: —Kai atyhyna
dire. Jiar§ wadwidyyna ijOodire.  BiteOsinyke
wadee atyhyna sohojile tamyreny wina-di
adkd. Tahe jiary tamyreny waywina-di adee
ariteosinykre kia Oraru-ki bobike jiary Kristumy
retyhynyrerimy. Watyhyna iny ididre wadwidy{na
ijodre-wana. 19 Kai bityhynyke Deuxu sohojile
raremy. Kia tahe awire urile diabo tyytybybina
tule Deuxu rityhynyre. Tai ilau ruberumyhgyre.
20 Inatyhyna iadmy wid{{ynana ihodkeki, ad adkd
wese rare. Kia tetyhyny6lemahdte adbo, habu
itxytere. 21 Inylabiereny Abrad tariore-di Ijai
rixiwenykemy idi ratximyhju, kia-ki Deuxu
ridbitinyre. 22 Tabimahdte adbo. Abrad tatyhyna
iwidyyna-wana adna adna riwinyre. Ityhyna
riwiohenanyre. 23 Tahe iwese ritidjynamy roire
wesemy tuu rotyynyre admybo heka rarybera
Abradmy: —Boholake, Abraé heka Deuxu
rityhynyre. Tai Deuxu tili riobitidyynanyre.
Tule, Deuxu tabioOwamy rininire. 24 Betehebeny
ini. Inyd iobitidfymy ronyke-wana inatyhyna
sohojidile adkd tii ihyke, tahe iwidyyna-di tule
wahe. 25]jore tahe: Raabe, aderanamy raremyhy.
Iribi tii Deuxu rybedeodu mah&du riyrubunyra
rubu lau, tahe ritednyre rywasi witxira-di. Kia
wid§¥na Deuxu Raabe riobitid§ynyre. 26 Iwese

umy tyytyby-di adkd rubumy r{imyhjre wese,
tule inatyhyna sohojile a6 adkd rare tamywina-di
a0koreki heka rubu wese rare.

3

1 Uritere, waserioreboho, bedeeryd{ydu
mahddumy adkd ixi-di norenykdmyke. Ibede
Onana hitxina txuu dorihe adnihikjkre bede
erydyydu mahddu dee. 2 Inyboho ibutumy
sOwemy Oraruna-txi adu adu resemyhyrenyre.
Inyd tarybe-ki raorarunyOkeki, tii iny Obiti rare.
3 Iwese awaru iny riraOmyhjre wese taumy
ibutumy rira0Omyhyre. =~ Awaruru-ki jurarosona
rirutymyhyreu, tii irarosona-di rare. Tai tahe
awaru iny riywinymyhyre iumy ibutumy iny
rirabmyhyre. 4 Betehebenyke iny heoty lawo
nihiky-0 irarosona iyjatyhyre tahe irarosodyydu
idile riraOmyhyre titxibo inonana-0 yhy nihiky
iwetxi kedeakreki, iharele irarosona rira0Omyhgre.
5-6 Twesele iny doroto rare. Iyjatyhyre ihdarele
alnihikymy rarybemyhgyre. Betehebenyke
iny heoty helyyresi iyjare, ihdrele Otiranihiky
ritoonymyhjre. Doroto tahe heoty wese rare.
Sowemy heka Oraru riwinymyhgre. DoOroto bede
admyd¥yynanabina dinodu wese rare, Iinyumy
susud§{du dorotd rare. SOna bede totee-ribi
diabo mahadu-ribi heka nade. 7 Thutumy
irodu brebuna, nawii witxira witxira, irodu
beraludu, utura, riinytyhydyynymyhyre. Iny
mahddu iratyre irurudyyna dire. 8 Inydoroto
inyd tahe riinytyhydy{ny0tyhy. Ibinatyhy rare.
Rubudyyna wuri-di ratxireri. 9 Inydoroto-di
Deuxu inytybymy iny realamyhyre tule idi inymy

raujomomyhyre. Deuxu ixiwesemy iny riwinyre,
ihdrele iny wimy raujomomyhyre. 10 Inyd tary-di
Deuxu rirowOwydynymahdre tule idi ujomomy
reamyhgyre. Waserioreboho, kiamy aodkd idi
boibeke. 11 Beijjirana-ribi ibree ihjre-wana
wiule heka rohonydtyhy. 12 Oworu inatxi wiribi
lahitxire. Ij6 adbo wiraty-di raratynyke adkore?
(Figueira azetonamy raratynyOtyhy) Videira
figomy raratynyotyhy. Juwyrabe haloo-ribi
bebreke rohOny6tyhy.

13Iny6 bederykeki ibedeerynadikeki, tii ywimy
ratximyhyke. Ibutumy Obitimy ratxirerimy ad ri-
winymyhyremy rexityhynymy ixidi rohotinyOtyhy
tyhymy rabekemy. 14 Kaiboho awo-ki ixiburena
1jodikeki, inywitxira harosu ijodikeki tai tii deysamy
atxidoke tai tuu marybefke. Kai ruiwid§{omy.
15 Kia bedeeryna biu-ribi adkd nade, bederibile,
iny harosu diaboribile nade. 16 Inywitxira héarosu
ijodike-wana, tai jei jeina rare. Ibutumy adbina
bina. 17 Bedeerydy{na biu ludu juhule Obiti
rare, idi ywina rare, rutadna rare, wityhyna rare,
ruxetOena rare. Awihyymy nodu wid¥yna rare.
18 Obitina adu adu kanakre ywinawid§§du-0. Iwese
aloborodu rehumyhjre wese, tiilboho ywinamy
rekoamyhyrenyre.

4

1 ABherekibo ayreny-Ki jei jei r§imyhyre. Awo-ribi
namyhyde araykywydyna ribi. 2 Kai sdwemy
a0dikemy tahOtinymahdte alhebo adkd tetate.
Tahe terubunymahdte. Inywixira admydyyna-di
Obire, tahe adkdre. Tail adbina tetelenymyhfyte

jjei jei-di. A0 1j00re texitOenyOma hateki.
3 TexitOenyteki, tetadmahdtenyte. TeOsamy dori
texitOenymahdtenyte. Ixidee sohoji dehunalemy
tahOtinamahdtenyte aumydeewimy behukelemy.
4 Bede admyd{ynana luudu mahadu heka Deuxu
Oludumy ihyre. Kia adbo teeryotenyte, ObitiOna,
mahddu. Inyd bede admydyynana bina biowamy
ratxikeki, Deuxu Oludumy rare. 5 A® adkd
adbohe rybe riti kawese roire: Adhe rare.
Deuxu taTyytybytyhy inywo-ki heka Deuxu
risydy¥nymyhire. ~Tai tahe iny-di riijetyhymy
ratximyhjre. A0bo heka kia rare? 6 Tii tahe
iny riruruteredyiynymyhyre. ~Kawesemy ritina
rarybere: —Ilixiwedu mahddu heka Deuxu
ixi-ribi rirehed§ynymyhyre. Tahe ruxetOena
sOwemy ixiwedekd mahddu-0 riwahinymyhgyre.
7 Deuxudeewi biwinymahdke. Diabo ixi-ribi
birehedy{nykeki, tahe tii aribi rahenyke.
8 Deuxu-0 bexiohod§inykeki. Deuxu adee

rexiohodyynkre. Orarudu mahddu, ebomy
bexilyraranyke aoraru-ribi bexitake, rybe
inatxi mahddu, araykyworeny biobitinybenyke.
9 Mabedewoke, bobuke, mahinyke adraruna
Oraru-Ki. Ajuedena-ribi arube rytynykre,
eysa-ribi mabedewomy atxikemy. 10 Ayrubumy
Inynyryko-txi boibekeki, tii aratamady{nykre; tii
ixideewimy riwinykemy.

11 Waserioreboho, uritere admy wimy
ryberenydmy. Inyd taityhydyyduserioremy tuu
ibinamy rarybekeki, iabna alna riadkdkeki tii
bede ywina ibinamy rarybereri. Bede ywina
rybe riadkddyynyreri. Inyd bede ywina rybe

riadkonykeki, tii bede ywina ywidyydu adko rare.
Tii bede ywina rybe hitxid§{du rare. 12 Deuxu
sohojile dori bede ywina hitxidyydure. Bede
ywina dohody{na dinodu tii rare. Tii itarasad¥{¥{du
rare ihare irubudyydule rare. Mobohe kai atxiteri;
abireludu hitxid§§my adbo texinohotidy{nyteri?
Adkore.

13 Boholabenyke, tuu tarybetenyteri: wijile
adbo ada biurasomy adbo rokoirenykre hawao-o.
Tai bededjynana sohojimy rikierenykre. Tai
nieru tarasamy rakadmysydyyrenykre. 14 TxiOhe
rare. Kaiboho dori teerydlemahdtenyte adhebo
bede rot{ynykre. Timybo mabekre? Iwese bi-
uwetyy yja adwesele rexihymyhjre wese heka
timybo mabekre? Kiawesemy adkd marybeke.
15 Kamy heka marybeke: —Inynyrydeewikeki iny
rumy rokoireke, tai tahe kia ada kowa adbo riki-
winyrenyke. 16 Iwese wiji ratximyhyjre wese. Bi-
urasou aodnihik§ widyymy marybekeki, kia tahe
awi adkd rare. 17 Inyd adwiwid{y rierykeki, tahe
riwinydmyhy-wana kia rexiorarunanymyhgyre.

1 Boholabenyke warybe-0 ityhy mahadu.
Mahinybenyke, bobubenyke abhok{ymy
bot§ynybenykreki. 2 AlOmydyynana wiwihiky
rabinamy ryire. Atyywityhy isibrey tysini rirore.
3 Aorotyryryreny awomatiurareny raruxinyra
tabededy{nana ridnonyrerimy. Anieru susudyyna
awobiredyynamy kidit§nynykre. Iwese dee heoty
risdmyhjre wese, kia sudyy anasOmyhykre.
AOna abna sOwemy ixidee tebutunymahdte kia
atxukonana-0. 4 Abaderowysyd{ydu owydyydu

adko dori kai tate. Kai ixideele tebutunymahate
iribireny tawasinymahdte. Tiiboho rahinymy
rirajuamyhyreny tahe kia wysydyydu mahadu
hina-0 Deuxu roholare. Tii ruru mahadu wedu
rare. 5> Kaiboho abeorareny tednonytenyteri isikile.
Ixideehyyle texideysad¥yynymyhfte. Ibutumy
abbo adeereny wiwi ixidee temytenyte, iwese
rubutxudyynatxu broreni riowenymyhjre wese.

Kai ahdte. Deuxu akanarubunykre. 6 Obiti
mahddu tetedOnymahdte terubunymahaéte. Tii tiu
adee rexioOwynyOtyhy.

7 Ixieleeled§§Oomy tahe waserioreboho. Inynyry
kanakreu. Betehe inihe. Oworudu heka taadwi
riraOmyh{re biu bedeu. & Kia wese kaiboho
tule eleelemy adkd biraomyhfjke aworeny-ki
beximymyh¥ybenyke, Inynyr§y nonana dori
i0hOrehe. 9 Waserioreboho uritere wimy ibinamy
ryberenydmy Deuxu dori arahitxinyreny.
Thitxid¥ydu nonana tahe iohore ijokiwesele riijemy
ryimyh{re.  10-11 Waserioreboho ihetxiu Deuxu
rybemy rybedu mahddu iyrubumy ryiramyhy.
Iwese tiiboho r{iramyh{wese boibeke adhok{ymy
dyynana-ki rare. Kia adhd kymydyynana-ki Obitimy
rotyynymyhyre. Iwese JoO iyrubumy raremyhyre
taholamahdtenyte. Tule iwese ionanau Deuxu
riwiohenanyre wesemy teerytenyte. Inynyry dori
ruxetOenatyhy-di rare lahanatyhy-di.

12 Thutu ratyre waserioreboho inatyhymy soho-
jilemy marybeke ij6 rybemy rybedmyke Deuxu
arybe ritxionyOtyhy. A0na adnamydy{nanaribike
adkd iximyhyyle marybeke. Kohemy
marybekeu kohelemy marybeke. AdkOmy

marybekeu, adkdlemy marybeke. Kawese-ki inyd
aratxidnyokre.

13 Iny6 adbo ayreny-ki adhdkymy rot§ynyreri.
Tahe tai bexitoenykre.  Inyd adbo ayreny-ki
teysamy ratxireri. Alanawi-di tii wana
mawiunykre. 14Inyd adbo ayreny-ki webinadumy
roireri wana. Tahe dohodyyna rybedu mahadu-o
tamy bididybedenyke tamy rexitoenyrenykemy.
Ady¥ ityre ritxiwikemy Inynyryni Oraru-Ki.
15 Ixitoed§{na tyhynale webinadu riteytenykre.
Inynyryle ritamahy{nykre. Tii  Oraru-0
raorarunymyhyke-wana Deuxu iOraru riixdwidinyke.
16 Iny wio wiomy adna abGnarenymy belyybenyke.
Wi0 wiomy wii biixitoedy§nybenyke, ibutu-ribi
beytebenykemy. Inyobiti ixitOedyyna irurudire,
adna adna sdwemy riwinymyhyke. 17 Eliasi heka
inywesereny rare. Tii rexitoenyhyymyh{re biu
roadtyhykremy bede-0. Tahe inatad beora-di biu
roadbhyyre. 18 Tahe ixityre rexitdenyre. Tai biu
roare. Tahe oworu-ki ixityre abwi ruhunyre.

19-20 Waserioreboho, inyd ay-ki inatyhyna-ribi
rohonykeki. Inywitxira tuu rarybekeki, teosary-ribi
ridykeki, tahe ityytyby ritara, rubu konana
ixdwina lau sdwemy araru-di riixawidinyre. Kie.

